
Predmet: Pismo zabrinutosti u vezi s finansijskom krizom na BHRT-u 

Beograd, 18. novembar 2025. 

Za: Parlamentarnu skupštinu 

 

Poštovani gospodine Ademoviću, 

Mreža SafeJournalists, posvećena zaštiti prava, sigurnosti i profesionalnog integriteta novinara, želi 

hitno skrenuti vašu pažnju na najtežu krizu do sada s kojom se suočava državni javni emiter BHRT. 

Nakon usvajanja Prijedloga budžeta za ovu godinu od strane Predsjedništva BiH, BHRT je ostao bez 

22 miliona KM prethodno predviđenih za izmirenje duga prema Evropskoj radiodifuznoj uniji. 

Ukupne obaveze emitera po osnovu neplaćenih poreza i doprinosa sada iznose 54 miliona KM, dok 

dug RTRS-a prema BHRT-u – koji je trenutno blizu 100 miliona KM – ostaje ključni uzrok 

finansijske paralize BHRT-a. Zbog neizmirenih obaveza, BHRT se suočava s neposrednim rizikom 

isključenja električne energije i gasa, dok se razmatra i blokada bankovnih računa zbog više od 9,5 

miliona KM neplaćenog PDV-a. 

Ako se ovi nagomilani dugovi hitno ne riješe i ne obezbijedi održiv model finansiranja BHRT-a, 

sljedeći korak bit će zapljena imovine emitera, što bi više od 700 zaposlenih ostavilo bez posla i 

faktički ugasilo jedini javni emiter na državnom nivou. 

Političke blokade i kontinuirano zanemarivanje BHRT-a prijete da proizvedu posljedice koje daleko 

prevazilaze medijsku sferu. Bosna i Hercegovina ne može očekivati značajan napredak ka Evropskoj 

uniji bez stabilnog i finansijski održivog javnog RTV servisa. Podsjećamo da je osiguravanje 

funkcionisanja i nezavisnosti javnog radiotelevizijskog sistema među obavezama koje država mora 

ispuniti u procesu pristupanja EU. 

S tim u vezi, pozivamo nadležne institucije da odmah preduzmu konkretne korake kako bi spriječile 

kolaps BHRT-a, uključujući usvajanje hitnih finansijskih mjera za sprečavanje prekida usluga i 

zapljene imovine; obezbjeđivanje sredstava potrebnih za kratkoročnu stabilizaciju poslovanja 

BHRT-a; uspostavljanje transparentnog, dugoročnog i pravno održivog modela finansiranja 

državnog javnog emitera; te osiguravanje provođenja zakonskih obaveza koje se odnose na 

finansijske odnose između javnih emitera, uključujući izmirenje dugovanja prema BHRT-u. 

Radujemo se vašoj brzoj i odgovornoj reakciji u rješavanju ovih urgentnih pitanja, u interesu 

medijskih sloboda, javnog interesa i demokratske budućnosti Bosne i Hercegovine. 

S poštovanjem, 

Tamara Filipović Stevanović 

SafeJournalists Mreža 

U ime: 

Udruženje BH novinari 

Sindikat medija Crne Gore 

Hrvatsko novinarsko društvo 

Udruženje novinara Kosova 

Udruženje novinara Makedonije 

Nezavisno udruženje novinara Srbije 

 

 


